
2 Yohanee
Wo̱re ̱nyɔse ̱po ̱ne̱ Yohanee a kyo̱rɛɛ
bo̱ kyo ̱ŋwe̱Kristoo awuye ko̱‑ɔ

1 Mo̱ ne̱ n gye ̱ asɔre ̱e̱ ɔbre ̱sɛ‑ɔ e̱ gye ̱ ne̱ mo ̱ e̱
kyo ̱rɛɛ wo ̱re ̱ mɔ mo ̱ e̱ kyo ̱ŋwe̱ fo ̱, ɔkye ̱e̱bre̱sɛ ne̱
Wuribware ̱ a lee sa mo ̱̀ e̱ye ̱e̱‑ɔ, na fo ̱ gyi‑ana ne̱
kase̱ŋtiŋ si mo̱ e̱ kpa mo̱ne ̱ ase ̱ŋ‑ɔ.* N gye ̱ mo̱
wo ̱re ̱ e̱ gye ̱ ne̱ mo ̱ e̱ kpa mo̱ne̱ ase̱ŋ, amaa bamo̱
ne̱ bo̱ nyi kase̱ŋtiŋ amo̱‑ɔ pɛɛɛ gbaa e̱ kpa mo̱ne̱
ase ̱ŋ. 2A le̱e̱ fe̱yɛane ̱dekase̱ŋtiŋ‑o‑ro, ne ̱ka sii ane̱
ŋkpoṉɔ‑rɔ nsu pɛɛɛ. 3Ane̱ ya kya se ̱ gya kase ̱ŋtiŋ a
e̱kpa‑ɔ se ̱, ne̱ ane ̱ e̱ kpa abɛɛ, ane ̱ se ̱Wuribware ̱na
mo ̱̀ gyi Yeesuu Kristoo i yure ane ̱, na bo̱ mo ̱rɔwe̱
ane ̱, na bo ̱ sa a ane ̱ e̱ye̱e̱ yuri ane ̱.

4Mo̱ a nu fe̱yɛ fo ̱ gyi‑ana‑ɔ bo ̱ko̱ a gya kase̱ŋtiŋ a
e̱kpa‑ɔ se ̱ fe̱yɛ ane ̱ŋ ne̱ ane ̱ se̱ ne̱ ɔ bo ̱ so ̱so ̱‑ɔ a de ̱ŋ
kaapo̱ fe ̱yɛ ane ̱ gya se ̱‑ɔ, mo ̱ akatɔ a gyi amo̱ se ̱ fɛɛ.
5Amo̱se ̱‑ɔ, ɔkye̱e̱bre ̱sɛ, mo ̱nꞌ sa a ane ̱ de ̱e̱ kpa abɛɛ
ase ̱ŋ. Amo̱‑ɔ mo ̱ŋ gye ̱ mbraa po̱pwɛɛ ko ̱ ne̱ mo ̱ e̱
kyo ̱rɛɛ mo̱ e̱ sa fo ̱. Amaa a gye̱ mbraa ne̱ ane ̱ kyɔ
ane ̱nyi le̱e̱ saŋ ne ̱ ane ̱ a kɔɔre ̱YeesuuKristoo gyi‑o
dɛɛne̱e̱. 6Ne ̱ ke̱tɔne̱ ke̱ e̱ kaapo ̱ fe̱yɛ ane ̱ e̱ kpa abɛɛ
kase̱ŋtiŋ‑o e̱ gye ̱ fe̱yɛ ane̱ bu mo ̱̀ mbraa‑ɔ. M be̱e̱
mo ̱ i nyiŋŋimo ̱ne̱ se ̱ fe̱yɛmo ̱ne̱ a numbraamɔ le̱e̱
ke̱gye̱ŋkpɛɛ‑rɔ. Amo ̱ e̱ gye ̱ fe̱yɛ ane ̱ŋ ne̱ mo ̱ne̱ te‑o
de ̱e̱ kaapo̱ fe̱yɛmo ̱ne̱ e̱ kpa abɛɛ.
* 1:1 Bo̱ko̱ e̱ kɔɔre ̱ ba gyi fe̱yɛ ɔkye ̱e̱bre̱sɛ namò̱ gyi‑ana‑ɔ ye̱re ̱ bo ̱
sa asɔre̱e̱ ko ̱ awuye.

7Mo̱ e̱ kpaaŋyiimo ̱ne̱ se̱ fe̱yɛmo ̱nꞌ saape̱nnapo̱
ko̱ se̱. Ke̱tɔne̱mo̱ e̱ kaapo̱‑ɔ e̱ gye̱ fe̱yɛ ase̱sɛbwe ̱e̱tɔ
bo ̱‑rɔne ̱bape̱nnabo ̱ko ̱ fe̱yɛbo̱ gye ̱Kristoo awuye,
amaa bo ̱maa sure si fe̱yɛ, saŋ ne̱ Yeesuu a ba kaye̱
mɔ‑rɔ‑ɔ, oo kii se ̱sɛ dimaadi, ne̱ o de kayo̱wɔre ̱ fe ̱yɛ
ane ̱‑ɔ. Ane ̱ŋ a ase̱sɛ‑ɔ a saŋŋe‑̱rɔ bo ̱rɔ kaye̱‑rɔ bo̱
naa ba pe̱nna bo̱ko̱. Mo ̱nꞌ nu fe ̱yɛ ɔke̱maa ne ̱ o
kine ko ̱kɔɔre ̱gyi fe ̱yɛ baa ko ̱we̱ Yeesuu fe̱yɛ se ̱sɛ
dimaadi‑o gye ̱ ɔpe ̱nnapo̱, ne̱ ɔ be̱e̱ ɔ gye̱ Kristoo
ɔdo̱ŋ. 8 Mo̱ne̱ e̱ mo ̱ŋ sa ane ̱ŋ a ase̱sɛ‑ɔ se ̱, ke ̱tɔ
ke̱maa ne̱ mo̱ne̱ a suŋ kusuŋ kpa le̱e̱ Wuribware̱
ase ̱‑ɔ e̱ fo ̱ mo ̱ne̱ se̱. Mo̱ne̱ ya kine kunu bamo̱
aye̱ba fe̱raa, mo̱ne ̱ e̱ nya mo ̱ne̱ kakɔka, na kamo̱
kako̱ maa fo ̱. 9 Mo̱nꞌ nyiŋŋi si fe ̱yɛ ɔke̱maa ne ̱ ɔ
mo ̱ŋ gya ke̱kaapo̱ ne̱ Kristoo a kaapo̱ ane ̱‑ɔ se ̱‑ɔ,
ne̱ ɔ kaapo̱ atɔ ne̱ a kwe̱e ̱‑ɔ, Wuribware ̱ mo̱ŋ bo̱
mo ̱̀ kakpo̱nɔ‑rɔ. Ɔko̱ ne̱ ɔ kya se ̱ ɔ gya Kristoo
ke̱kaapo ̱‑ɔ se ̱‑ɔ fe̱raa, ane̱ se ̱ Wuribware̱ na mò̱
gyi Yeesuu bo̱ mo ̱̀ kakpo̱nɔ‑rɔ. 10 Amo̱se ̱ se ̱‑ɔ ɔko̱
ya ba mo ̱ne̱ ase̱, ne̱ mo ̱̀ ke ̱kaapo̱‑ɔ kwe̱e̱ Kristoo a
ke̱kaapo ̱‑ɔ‑rɔ, mo ̱ne̱ ma kaŋ kɔɔre ̱mo ̱̀ bo ̱ kii mo̱ne̱
ɔfɔmo ̱ne̱ aye̱. Mo ̱ne̱ ma kaŋ be̱e̱ kɔɔre ̱mo ̱̀ kanɔka
gbaa. 11 Ɔkem̱aa ne̱ mo ̱̀ ya kɔɔre ̱ ane ̱ŋ a se ̱sɛ‑ɔ
kanɔka, bɛɛɛ ɔɔ tɔwe ̱ gywii mo ̱̀ fe ̱yɛ, “E ̱bware ̱ gya
fo ̱ kamɛɛ”‑ɔ, a kaapo ̱ ne̱e̱ fe ̱yɛ oo kii mo ̱̀ nare̱bɛɛpo̱
e̱bɔye ̱ ke̱maa ne̱ ɔwaa‑ɔ‑rɔ ne̱e̱.

12N saŋ n de ase̱ŋ bwe ̱e̱tɔ a n tɔwe ̱ gywii mo ̱ne̱,
amaa ma lɛɛ kyo ̱rɛɛ a m bo ̱ waa wo̱re ̱ mɔ‑rɔ bo̱
kyo ̱ŋwe̱ mo ̱ne̱. Ke̱tɔ ne̱ mo ̱ e̱ waa‑ɔ e̱ gye ̱ fe ̱yɛ
Wuribware ̱ ya sure,mo̱ e̱ ba ambo ̱ kamo̱ne ̱ kanɔ,
na ane ̱kye̱na se ̱ sa se ̱ŋsa,naane ̱pɛɛɛ akatɔnya gyi.

13 Ɔkyee̱̱bre ̱sɛ, fo ̱ tire ne̱ Wuribware̱ a lee sa mò̱

e̱ye ̱e̱ fe̱yɛmo ̱̀ a lee fo ̱ dɛɛ‑ɔ mo ̱̀ gyi‑ana e̱ ka fo̱ kanɔ.

